
Apakah kegunaan Brieka
Pregabalin  digunakan untuk
merawat kesakitan sistem saraf
periferi dan pusat dalam pesakit
dewasa.

Pregabalin  digunakan untuk
terapi adjung dalam rawatan
sawan separa  dengan/tanpa
generalisasi  sekunder  dalam
pesakit dewasa.

Pregabalin  digunakan untuk
rawatan gangguan keresahan
umum dalam pesakit dewasa.
Pregabalin  digunakan untuk
pengurusan fibromyalgia.

Bagaimana Brieka berfungsi

Pregabalin mengurangkan
bilangan isyarat sarat dan
membantu untuk menenangkan
sel-sel saraf yang terlalu sensitif.

Sebelum mengambil Brieka
-Bila tidak boleh mengambil
Jangan mula mengambil Brieka
sekiranya anda alah terhadap
pregabalin atau apa-apa bahan
yang terkandung dalam Brieka.
Gejala-gejala  reaksi  alahan
terhadap pregabalin  mungkin
termasuk pembengkakan muka,
bibir, lidah, dan tekak, sesak
nafas, pernafasan berbunyi serta
ruam Kulit.

-Sebelum mula mengambil
Berbincang dengan doktor atau
ahli  farmasi  sebelum anda
mengambil Brieka:

- mengalami atau pernah
mengalami masalah perasaan
atau pemikiran atau kelakuan
membunuh diri

- mempunyai masalah buah
pinggang atau mendapat dialisis
buah pinggang

- mempunyai masalah jantung
termasuk kegagalan jantung

- mempunyai masalah
pendarahan  atau bilangan
platelet darah yang rendah

- pernah menyalahgunakan ubat
preskripsi, dadah jalanan, atau
alkohol sebelum ini

- pernah mengalami bengkak di
bahagian muka, mulut, lidah,
bibir, gusi, leher atau tekak anda
(angioedema)

- mempunyai masalah mata.
Pregabalin boleh menyebabkan
kekaburan  atau  kehilangan
penglihatan, atau perubahan lain
dalam penglihatan, yang
kebanyakannya bersifat
sementara. Anda harus segera
memberitahu doktor jika
mengalami perubahan dalam visi
anda.

- anda hamil atau merancang
untuk  mengandung.  Tidak
diketahui sama ada pregabalin
akan membahayakan bayi dalam
kandungan anda.

Anda dan doktor anda perlu
membuat keputusan sama ada
anda harus mengambil
pregabalin semasa mengandung.
- pregabalin boleh menyerap ke
dalam susu ibu dan oleh itu,
tidak boleh diambil semasa
menyusu.

-Jika mengambil ubat-ubat lain

Hanya ambil ubat-ubatan lain
semasa anda mengambil Brieka
jika diberitahu oleh doktor
bahawa anda boleh.

Apabila ubat-ubatan lain tertentu
diambil bersama, Brieka
mungkin akan meningkatkan
kesan sampingan yang dilihat
dengan ubat-ubatan tersebut,
termasuk kegagalan pernafasan
dan koma; contohnya seperti:

- ubat depressan sistem saraf
pusat yang lain

Kesan rasa kepeningan, rasa
mengantuk dan kurang
penumpuan perhatian mungkin
bertambah jika Brieka diambil
bersama dengan ubat-ubatan
yang mengandungi:

-Oxycodone; digunakan untuk
menahan kesakitan

-Lorazepam; digunakan untuk
mengubati kebimbangan
-Alkohol

Kenali ubat-ubat yang anda
ambil. Simpan satu senarai ubat-
ubat ini bersama anda untuk
ditunjukkan kepada doktor dan
ahli farmasi anda setiap kali anda
mendapatkan ubat baru. Jangan
mulakan  ubat baru tanpa
berbincang dengan doktor anda.

Cara menggunakan Brieka
-Berapa banyak harus diambil
Mengambil Brieka tepat
sebagaimana yang ditetapkan.
Doktor anda akan memberitahu
anda berapa banyak Brieka yang
perlu untuk diambil.

- Brieka boleh diambil dengan
atau tanpa makanan.

- Doktor anda mungkin menukar
dos anda. Jangan menukar dos
anda tanpa berbincang dengan
doktor anda.

-Bila perlu diambil

Mengambil Brieka tepat
sebagaimana yang ditetapkan.
Doktor anda akan memberitahu
anda bila untuk mengambil
Brieka. la adalah dinasihatkan
untuk mengambil Brieka pada
masa yang sama setiap hari.

-Berapa lama perlu diambil

Sentiasa ambil ubat seperti yang
ditetapkan oleh doktor anda.

Jika anda berhenti mengambil
Brieka secara tiba-tiba, anda
mungkin mengalami masalah
sakit kepala, loya, cirit-birit atau
masalah tidur. Sekiranya anda
mempunyai epilepsi dan berhenti
mengambil Brieka secara tiba-
tiba, anda mungkin mengalami
sawan yang lebih  kerap.
Berbincang dengan doktor anda

tentang bagaimana untuk
menghentikan  Brieka secara
perlahan.

-Jika terlupa mengambil

Jika anda tertinggal satu dos,
ambil secepat mungkin sebaik
sahaja anda ingat. Sekiranya ia
hampir masa untuk  dos
seterusnya, hanya melangkau

dos yang tertinggal. Ambil dos
yang seterusnya mengikut masa
yang ditetapkan. Jangan
mengambil dua dos pada masa
yang sama.

-Jika _mengambil _ berlebihan

(terlebih dos)

Jika anda mengambil Brieka
yang berlebihan, hubungi doktor
anda atau pergi ke bilik
kecemasan terdekat dengan
segera.

Gejala mengambil berlebihan
termasuk:

gangguan  kelakuan  seperti
kemurungan, keadaan bingung,
kegelisahan, rasa mengantuk,
dan keresahan.

Semasa menggunakan Brieka

-Perkara yang perlu dilakukan

Berhenti mengambil Brieka dan
hubungi doktor anda dengan
segera sekiranya anda
mempunyai  sebarang tanda
reaksi alahan yang serius:

- Bengkak pada muka, mulut,
bibir, gusi, lidah, tekak atau
leher anda

- Masalah pernafasan

- Ruam, gatal-gatal (bengkak
tertimbul) atau lepuh

Hubungi doktor anda dengan
segera sekiranya anda
mempunyai mana-mana gejala
berikut, terutamanya jika ia
adalah baru, lebih teruk atau
membimbangkan anda:

- Pemikiran bunuh diri atau mati
- Masalah tidur (insomnia)

- Percubaan untuk membunuh
diri

- Kerengsaan baru atau lebih
teruk

- Kemurungan yang baru atau
lebih teruk

- Bertindak agresif, marah atau
ganas

- Kebimbangan yang baru atau
lebih teruk

- Bertindak  atas

berbahaya

- Rasa resah atau gelisah
- Peningkatan melampau dari
segi kegiatan dan pertuturan
(mania)

- Serangan panik

impuls

- Perubahan-perubahan tingkah
laku dan perasaan yang luar
biasa

-Perkara _yang tidak boleh
dilakukan
Jangan memandu,

mengendalikan ~ mesin, atau
melakukan aktiviti-aktiviti lain
yang boleh membahayakan anda
sehingga anda  mengetahui
kesan-kesan Brieka terhadap
anda.

Tanya doktor anda tentang masa
yang sesuai bagi anda untuk
melakukan aktiviti-aktiviti ini.

-Perkara yang perlu diberi
perhatian

Sekiranya anda mempunyai
pemikiran atau tindakan
membunuh diri, jangan berhenti
mengambil Brieka tanpa
berbincang  dengan  doktor
terlebih dahulu.

- Berhenti mengambil Brieka
secara tiba-tiba boleh
mengakibatkan masalah yang
serius.

- Pemikiran atau tindakan
membunuh diri mungkin
disebabkan oleh perkara-perkara
lain daripada ubat-ubat.

Jika anda mempunyai pemikiran
atau tindakan membunuh diri,
doktor anda mungkin akan
memeriksa sebab-sebab lain.
Memberi  perhatian  terhadap
sebarang perubahan,
terutamanya perubahan secara
tiba-tiba, dari segi modus,
tingkah laku, pemikiran atau
perasaan.

Pastikan semua lawatan susulan
dengan doktor anda dibuat
seperti yang dijadualkan.
Hubungi doktor anda antara
masa lawatan seperti yang
diperlukan, terutamanya jika
anda risau tentang simptom-
simptom ini.

Kesan-kesan sampingan

Seperti  semua  ubat-ubatan
Brieka boleh  menyebabkan
kesan sampingan, walaupun
tidak semua orang

mengalaminya.
Kesan sampingan yang dialami
termasuk:

Sangat biasa:
-pening

-rasa mengantuk
-sakit kepala

Biasa
-inflamasi tekak
-selera makan meningkat.

-perasaan kegembiraan,
kekeliruan, disorientasi,
penurunan minat seksual,
kerengsaan.

-masalah perhatian, kelenturan,
gangguan ingatan, kehilangan
ingatan, gegaran, kesukaran
bertutur, rasa kesemutan, kebas,
sedasi, kelesuan, insomnia, rasa
letih, rasa tidak normal.
-penglihatan kabur, penglihatan
dua visi.

-Vertigo  (masalah
keseimbangan)
-mulut kering, sembelit, muntah,
kembung perut, cirit-birit, mual,
abdomen bengkak.

-masalah ereksi.

-rasa mabuk, gaya berjalan yang
tidak normal.

-berat badan meningkat

dengan

Anda boleh melaporkan
sebarang kesan sampingan atau
kesan advers ubat kepada Pusat
Pemantauan Kesan Advers Ubat
Kebangsaan melalui laman web

npra.gov.my [Consumers —
Reporting Side Effects to
Medicines (ConSERF) or

Vaccines (AEFD)].

Cara penyimpanan dan
pelupusan Brieka

-Penyimpanan
Simpan di bawah suhu 30°C.

-Pelupusan
Jangan makan ubat itu apabila

telah lepas tarikh luputnya.
Pulang kapsul yang belum
digunakan kepada ahli farmasi
anda untuk dilupuskan. Hanya
simpan kapsul jika doktor anda
menasihatkannya. Jangan buang
ubat tersebut di dalam air
buangan atau bersama-sama
dengan sampah-sarap rumah.
Tindakan ini boleh membantu
melindungi alam persekitaran.

Maklumat lanjut Tarikh kemaskini RiIMUP
-Rupa dan warna produk 15/05/2023

50mg: Kapsul topi putih dan

badan putih, kapsul gelatin keras Nombor Siri

saiz 3. Tanda pada badan: "PGB NPRA(R2/2)230525/1074
50" dengan gelang hitam.

75mg: Kapsul topi oren dan

badan putih, kapsul gelatin keras

saiz 4. Tanda pada badan: "PGB

75"

150mg: Kapsul topi putih dan

badan putih, kapsul gelatin keras

saiz 2. Tanda pada badan: "PGB

75"

-Bahan-bahan kandungan

Bahan aktif:

50mg: Setiap kapsul
mengandungi 50mg pregabalin.
75mg: Setiap kapsul
mengandungi 75mg pregabalin.
150mg: Setiap kapsul

mengandungi 150mg pregabalin.

Bahan-bahan tidak aktif:
Mannitol, corn starch,
pregelatinised corn starch, talc

Kapsul keras

75mg: mengandungi titanium
dioxide, gelatin, iron oxide red,
water

50mg dan 150mg: mengandungi
titanium dioxide, gelatin, water

-Nombor MAL
Brieka capsules 50mg:
MAL18066054AZ

Brieka capsules 75mg:
MAL18046172AZ

Brieka capsules 150mg:
MAL18046171AZ

Pengilang.
Balkanpharma-Dupnitsa AD
3 Samokovsko Shosse Str.,
Dupnitza 2600, Bulgaria

Pemegang Pendaftaran
Produk

DCH Auriga (Malaysia) Sdn.
Bhd.

Lot 6, Persiaran Perusahaan
Seksyen 23, 40300 Shah Alam
Selangor, Malaysia




